
ᔨᐊᓂᕗ ᒪᓂᒃ-ᒍᐊᑦᑭᓐ, 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐳᕐᑐᓂᕐᓴᓂᒃ ᑲᒪᔨᒻᒪᕆ 

 
 
ᑰᑦᔪᐊᖅ, December 15, 2022 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ (NRBHSS) ᑲᑎᒪᔨᖏᑦ (BOD) 
ᑲᑎᓚᐅᔪᑦ ᑭᖑᓪᓕᐹᒥ ᐊᕐᕌᒍᒥ ᕿᑎᖕᖒᓚᐅᕐᑎᓇᒍ ᒪᓐᑐᔨᐊᓪᒥ ᑏᓯᒻᐱᕆ 13-ᒥᒃ 15-ᒧᑦ.  
  
ᒪᕐᕉᒃ ᐱᒻᒪᕆᐅᔫᒃ ᐅᖃᕐᑕᐅᓚᐅᔫᒃ ᑲᑎᖕᖓᑎᓪᓗᒋᑦ. ᓯᕗᓪᓕᐅᑎᓗᒍ, ᑕᕐᖀᑦ ᐱᖓᓲᔪᕐᑐᐃᑦ ᓈᑦᑐᐃᑦ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐳᕐᑐᓂᕐᓭᑦ ᑲᒪᔨᒻᒪᕆᐅᑉ ᑲᒪᒋᐊᓕᖏᒃ ᐊᑑᑎᓚᐅᔪᔪᑦ, ᑲᑎᒪᔩᑦ 
ᓇᓗᓀᕐᓯᔪᕕᓃᑦ ᔨᐊᓂᕗ ᒪᓂᒃ-ᒍᐊᑦᑭᓐ ᐱᓇᓱᑦᑕᕕᓂᖏᓐᓂᒃ ᐊᒻᒪᓗ ᐁᑦᑐᐃᔪᕕᓃᑦ ᓲᓱᑦᓴᓱᑎᒃ ᐅᑉᐱᓯᐊᕐᓂᒥᒃ 
ᑕᑯᓐᓈᒐᖏᓐᓂᒃ ᐊᒻᒪᓗ ᐱᔪᓐᓇᐅᑎᑦᓯᐊᖏᓐᓂᒃ. ᓱᓇᐅᕝᕙ, ᔨᐊᓂᕗ ᒪᓂᒃ-ᒍᐊᑦᑭᓐ ᐃᓂᖃᓪᓚᕆᓛᕐᑐᖅ 
ᐳᕐᑐᓂᕐᓭᑦ ᑲᒪᔨᒻᒪᕆᐅᑉ ᐃᓂᑦᓴᖓᓂᒃ ᓯᑕᒪᓂᒃ (4) ᐊᕐᕌᒍᓂᒃ. 
  
ᓯᓚ ᒉᑦ-ᑐᐳᐃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᖓᔪᕐᖄᖓ, ᐅᖃᓚᐅᔪᖅ: "ᑕᕐᕿᐅᓚᐅᔪᓂᒃ, ᔨᐊᓂᕗ 
ᒪᓂᒃ-ᒍᐊᑦᑭᓐ ᓄᐃᑕᑎᑦᓯᓯᐊᓚᐅᔪᖅ ᐱᔪᓐᓇᐅᑎᑦᓴᓯᐊᖏᓐᓂᒃ ᐊᐅᓚᑦᓯᓯᐊᕐᓂᒧᑦ ᓄᓇᕕᒻᒥ 
ᖃᓄᐃᖕᖏᓯᐊᕐᓂᒨᓕᖓᔪᓂᒃ ᐃᓄᓕᕆᓂᕐᒨᓕᖓᔪᓂᓪᓗ ᐊᒻᒪᓗ ᐅᑉᐱᓯᐊᕐᖁᒍᑦ ᑲᔪᓯᑦᓯᐊᓛᕐᓂᖓᓂᒃ 
ᐁᑦᑐᐃᒋᐊᓪᓛᖃᑦᑕᓂᕐᒧᑦ ᐱᒻᒪᕆᐅᔪᓂᒃ ᐱᓇᓱᑦᑎᓕᕆᔨᕗᓐᓄᑦ ᐱᓇᓱᖃᑎᒋᓲᕗᓐᓄᓗ.”  
  
ᐊᒻᒪᓗ, ᑲᑎᒪᔩᑦ ᓂᕈᐊᕐᓂᓚᐅᔪᑦ ᐳᕐᑐᓂᕐᓴᓂᒃ, ᐅᑯᐊ ᑲᑎᒪᔨᐅᔪᑦ ᑎᓕᔨᒋᐊᓪᓛᓱᑎᑦ. 
 
ᐊᖓᔪᕐᖄᖅ:   ᓯᓚ ᒉᑦ-ᑐᐳᐃ 
ᐊᖓᔪᕐᖄᕆᐊᓪᓚᖅ: ᒃᓘᑦ ᑲᑦᐳᐊ  
ᐳᕐᑐᓂᕐᓴᐅᖃᑕᐅᔪᖅ: ᔮᓂ ᖃᓴᓪᓗᐊᖅ  
ᐳᕐᑐᓂᕐᓴᐅᖃᑕᐅᔪᖅ:  ᐹᕐᓴ ᑭᑎᓯᒥᒃ  
ᐊᓪᓚᑎ:    ᔨᐊᓂᕗ ᒪᓂᒃ-ᒍᐊᑦᑭᓐ 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓄᓕᒫᓂᒃ ᐃᑲᔪᕐᑎᐅᓚᖓᑎᓪᓗᒋᑦ ᓄᐃᑕᐅᓚᐅᕐᓯᒪᕗᑦ 1978-ᒥ ᔦᒥᔅ 
ᐯᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᓐᓂᖅ ᐊᖏᖃᑎᒌᒍᑕᐅᔪᕕᓂᐅᑎᓪᓗᒍ. ᑯᐯᒃᓕᒫᑲᓵᑉ ᓄᓇᕐᔪᐊᖁᑎᖓᓂ, 
ᓄᓇᕐᔪᐊᒥ ᓇᓗᓀᒃᑯᑕᐅᑉ ᐃᑳᖓᔫᑦ 55 ᖁᓛᓂ ᐃᓗᓯᓕᕆᓂᕐᒨᓕᖓᔪᓂᒃ ᐃᓄᓕᕆᓂᕐᒨᓕᖓᔪᓂᓪᓗ 
ᓄᓇᓕᒻᒥᐅᓂᒃ ᑖᒃᑯᓇᓂ ᓄᓇᓕᓐᓂ ᖁᓕᓪᓗ/ᑕᓪᓕᒪᐅᔪᕐᑐᓗ ᓯᑕᒪᓪᓘᓂ (14-ᓂ) ᐃᓗᓯᓕᕆᔨᐅᒍᒫᕐᓂᐊᑎᓪᓗᒋᑦ 
ᓄᐃᑕᐅᓯᒪᔪᑦ ᐊᖏᖃᑎᒌᒍᑎᒧᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

